
Saopćenje za štampu  
 
 
Göttingen/London/Bern/ /Priština/ Prishtinë 26. mart 2009. 
 
Novi izvještaj kritizira „pasivnost institucija“ u proteklih 10 godina:  
Hitna evakucija iz zatrovanih izbjegličkih logora na Kosovo 
 
U novom izvještaju o stanju Roma, Aškalija i Kosovskih Egipćana na 
Kosovo u dvama izbjegličkim logorima u sjevernoj Mitrovici /Mitrovicë 
Društvo za ugrožene narode- Internacional (STPI/GfbV) i Kosovo 
Medical Emergency Group (KMEG) predbacuju međunarodnim i 
domaćim institucijama skandaloznu pasivnost i ravnodušnost. Obje 
organizacije zahtijevaju da se izbjeglice hitno evakuiraju iz logora i 
da im se pruži odgovarajuća liječnička pomoć. Predstavnici 
spomenuitih manjina morali su nakon intervencije NATO-a  u martu 1999. 
izbjeći zbog ekstremističkih Albanaca, nakon čega su smješteni u 
zatrovane logore. Od oko 150.000 Roma, Aškalija i Kosovskih Egipćana 
nastanjenih na Kosovu, protjerano je oko 80 % ljudi. Njihove su kuće 
opljačkane, razorene ili su ih zaposjeli Albanci. 
 
„Pasivnost međunarodnih i domaćih institucija na Kosovu ugrožava 
zdravlje i život izbjeglica kojima je potrebna zaštita“, navode GfbV i KMEG 
u jednom izvještaju od 67 stranica. Logori Osterode i Česmin Lug/Çesmin 
Llug, u kojima danas boravi oko 560 izbjeglica, među njima više od 200 
djece mlađih od deset godina, podigao je UN na odlagalištima rudnika 
Trepča, koji je stavljen van pogona. Ovi logori trebali su biti zatvoreni u 
roku od 45 dana; tako je glasilo obećanje. Unatoč upozorenjima Društva 
za ugrožene narode, Svjetske zdravstvene organizacije (WHO) i 
Međunarodnog Crvenog Krsta, logori, koji su, izmedju ostalog, zatrovani i 
olovom, arsenom, antimonom kadmijumom i manganom, nisu evakuirani 
do danas.  
 
Tokom više istraživačkih misija koje je na Kosovo uputilo Društva za 
ugrožene narode, Klaus Dietrich Runow, specijalist medicine za okoliš, 
testirao je uzorke kose i krvi izbjeglica smještenih u te logore. Rezultati tih 
testova bili su alarmirajući: Razina olova u krvi i tijelu testiranih 
izbjeglica bila je višestruko iznad dopuštenih referentnih vrijednosti. 
Eksperti su se suglasili u mišljenju da te enormne vrijednosti dovode 
do neizlječivih oštećenja nerava, imunološkog sistema i krvne slike, 
te da prouzrokuju oštećenja koštane srži. Posebno su ugrožena 
djeca i trudnice. Može se pretpostaviti da su mnogi od dosad ukupno 80 
registriranih smrtnih slučajeva i česti pobačaji kod žena u uskoj vezi s 
visokim zagađjenjem okoliša.  
 



Ovih će dana Društvo za ugrožene narode i Kosovo Medical Emergency 
Group (KMEG) uputiti izvještaj o tome i hitan apel svim međjunarodnim i 
domaćim institucijama i pojedincima odgovornim za navedeno stanje. U 
apelu će obje organizacije zahtijevati od adresata da poduzmu hitnu 
evakuaciju logora i osiguaju adekvatan medicinski tretman za sve 
izbjeglice.  
 
Na upit Vam rado dostavljamo naš aktuelni Izvještaj (na engleskom). 
Detaljne informacije kao i fotografije nalaze se na :  
www.toxicwastekills.com 
 
Kontakt: Jasna Čaušević, GfbV Njemačka, ++49 551 49906 16 
Kaspar Haller, GfbV, Švicarska ,  ++41 31 311 90 08 
Bernard Sullivan, KMEG, Engleska ++ 44 788 42 63 132 
Paul Polansky, GfbV, Kosovo ++381 64 528 3278 
 
E-Mail: roma@gfbv.ch 

